REGLUGERÐ

um heilbrigðismálaráð.
I. KAFLI

Stofnun og skipan heilbrigðismálaráða.

1. gr.

Í hverju læknishéraði skal starfa heilbrigðismálaráð.

2. gr.

Heilbrigðismálaráð skal þannig skipað:

Héraðslæknir (í Reykjavik borgarlæknir) er formaður ráðsins. Sveitarstjórnir læknishéraðsins kjósa aðra ráðsmenn að loknum hverjum sveitarstjórnarkosningum þunttig:

a) Reykjavíkurhérað. Borgarstjórn kýs 7 fulltrú a óhlutbundinni kosningu. Stjórnir eftirtalinna stofnana tilnefna úr sinum hópi einn fulltrúa hver: Landspítali, Landakotsspítali, Kleppsspítali, Hjúkrunardeild Hrafnistu, Hjúkrunardeild Grund​ar og Gistiheimili Rauða Kross Íslands.

b) Vesturlandshérað. Stjórnir heilsugæslustöðvanna í Borgarnesi, Ólafsvík og Búð​ardal skulu eiga einn fulltrúa hver úr sínum hópi og Sjúkrahúsið á Akranesi og Heilsugæslustóðin á Akranesi í sameiningu einn fulltrúa og hið sama gildir um Sjúkrahúsið í Stykkishólmi og Heilsugæslustöðina í Stykkishólmi.

c) Vestfjarðahérað. Stjórnir sjúkrahúsa og heilsugæslustöðva á Patreksfirði, Þing​eyri, Bolungarvík, Ísafirði og Hólmavík skulu eiga úr sinum hópi einn fulltrúa fyrir hvern stað. Ennfremur á Heilsugæslustöðin á Flateyri einn fulltrúa.

d) Norðurlandshérað vestra. Stjórnir sjúkrahúsa og heilsugæslustöðva á Hvamms​tanga, Blönduósi, Sauðárkróki og Siglufirði skulu eiga úr sinum hópi einn full​trúa fyrir hvern stað.

e) Norðurlandshérað eystra. Stjórnir heilsugæslustöðvanna á Dalvík, Ólafsfirði, Ak​ureyri, Kópaskeri, Þórshöfn og Raufarhöfn og sjúkrastofnanirnar Fjórðungs​sjúkrahúsið 5 Akureyri, hjúkrunardeild Kristneshælis og Sólborg á Akureyri skulu eiga einn fulltrúa hver úr sínum hópi. Stjórnir heilsugæslustóðvar á Húsavík og sjúkrahússins á Húsavík skulu eiga einn fulltrúa sameiginlega úr sinum hópi.

f) Austurlandshérað. Stjórnir heilsugæslustöðvanna á Vopnafirði, Eskifirði, Fáskrúðsfirði, Djúpavogi og Höfn skulu eiga einn fulltrúa hver úr sínum hópi og stjórnir heilsugæslustöðva og sjúkrahúsa á Egilsstóðum, Seyðisfirði og Nes​kaupstað skulu eiga einn úr sínum hópi fyrir hvern stað.

g) Suðurlandshérað. Stjórnir heilsugæslustöðvanna í Vík, Kirkjubæjarklaustri, Hellu, Laugarási og Hveragerði, svo og Heilsuhælis NLFÍ Hveragerði, Sólheima í Grímsnesi og Vistheimilisins að Gunnarsholti skulu eiga einn fulltrúa hver ár sinum hópi. Stjórnir heilsugæslustöðva og sjúkrahúsa á Selfossi og í Vest​mannaeyjum skulu eiga einn úr sinum hópi fyrir hvorn stað.

h) Reykjaneshérað. Stjórnir heilsugæslustöðvanna í Hafnarfirði, Garðabæ, Kópa​votri og Seltjarnarnesi svo og sjúkrastofnananna Vífilsstaðaspítala, St. Jósefs​spítala Hafnarfirði, hjúkrunardeildar Sólvangs í Hafnarfirði, Kópavogshælis, Skálattins, Tjaldaness, Sjúkrastóðvar S.S.Á. í Reykjadal og vistheimilanna að Víðinesi og Hlaðgerðarkoti skulu eiga einn fulltrúa hver úr sínum hópi. Stjórnir heilsugæslustöðva og sjúkrahúsa á Reykjalundi af Keflavík skulu eiga einn úr sínum hópi fyrir hvorn stað.

II. KAFLI

Hlutverk og verkefni heilbrigðismálaráða.
3. gr.

Heilbrigðismálaráð gerir áætlanir um framkvæmd og forgang verkefna á sviði heilbrigðismála í héraði. Heilbrigðismálaráð gerir árlegar fjárhags- og framkvæmda​áætlanir til notkunar við undirbúning fjárlagafrumvarps og skal ráðið senda slíkt til heilbrigðisráðuneytis fyrir 15. maí ár hvert. Ráðið gerir einnig áætlanir til lengri tíma um skipan heilsugæslu og sjúkraþjónustu í héraðinu og endurskoðar slíkar áætlanir árlega og sendir landlækni og heilbrigðisráðuneytinu.

4. gr.

Heilbrigðismálaráð fjallar um skipulagningu á starfsemi og rekstri heilbrigð​isstofnana í héraðinu í þeim mæli sem sveitarstjórnir Verða ásáttar um.

Heimilt er að skipta ráðinu f deildir eftir sérverkefnum.

5. gr.

Heilbrigðismálaráðuneytið, landlæknir eða sveitarstjórnir geta á hverjum tíma falið heilbrigðismálaráði frekari verkefni á sviði heilbrigðismála umfram það, sem talið er upp í þessum kafla.

III. KAFLI

Starfareglur heilbrigðismálaráða.

6. gr.

Formaður heilbrigðismálaráðs kveður ráðíð saman til funda og stjórnar þeim. Kjörinn skal varaformaður og ritari ráðsins.

7. gr.

Formaður tilkynnir heilbrigðismálaráðuneyti og landlækni, hvaða fulltrúa sveitarstjórnir héraðsins hafi kjörið í heilbrigðismálaráð og hverjir hafi verið kjörn​it varaformaður og ritari.

8. gr.

Heilbrigðismálaráð kemur saman til fundar svo oft sem þurfa þykir, þó ekki sjaldnar en tvisvar á ári.

Formanni er skylt að kveða heilbrigðismálaráð til fundar ef a. m. k. þriðj​ungur ráðsmanna óskar þess, ends sé fundarefni tilgreint.

9. gr.

Fundur heilbrigðismálaráðs telst löglega boðaður ef allir ráðsmenn hafa verið boðaðir með a. m. k. einnar viku fyrirvara.

Í fundarboði skal geta fundarefnisins. 

10. gr.

Heilbrigðismálaráð afgreiðir mál með ályktunum á fundum. Ráðið er ekki ályktunarhæft nema a. m. k, helmingur ráðsmanna taki þátt í fundi. Afl atkvæða ræður úrslitum um afgreiðslu mála. Falli atkvæði jöfn ræður atkvæði formanns. 


11. gr.

Ályktanir heilbrigðismálaráðs skulu ritaðar í gerðabók, sem ritari ráðsins varð​veitir milli fund.

12. gr.

Launakostnað vegna starfa í heilbrigðismálaráði og ferðakostnað vegna funda heilbrigðismálaráðs ber sá aðili sem á fulltrúa í ráðinu.

Þóknananefnd ákveður laun vegna starfa i heilbrigðismálaráðum. Um ferða​kostnað fer skv. reglum ríkisins.

13. gr.

Þegar fjallað er um á fundi heilbrigðismálaráðsins málefni tiltekins sveitar​félags eða verkefni sérstakra heilbrigðisstarfsmanna i héraðinu, má gefa viðkom​andi málsaðila kost á að sends fulltrúa á fund ráðsins og hefur sá fulltrúi þá bæði málfrelsi og tillögurétt.

IV. KAFLI

 Ýmis ákvæði.

14. gr.

Heilbrigðismálaráð einstakra læknishéraða geta sett sér ýtarlegri starfsreglur en hér er gert.

15. gr.

Reglugerð þessi er sett með stoð í 7. gr. 4. tl. laga nr. 57 frá 20. maí 1978 um heilbrigðisþjónustu og öðlast gildi þegar víð birtingu.

Heilbrigðis- og tryggingamálaráðuneytið, 8. júní 1978.

